
				এই পাতাটির মুদ্রণ সংশোধন করা প্রয়োজন। 
d) o Ve ভারত-পরিদর্শন
তদেশীয় পতাকা উডডীয়মান হইয়া স্বদেশীয় স্বতন্ত্রতা বিশেষভাবে রক্ষা করিয়াছিল। সম্রাট রাজন্যবর্গের প্রতি সৌহাৰ্দ্য প্ৰকাশ করিয়া তঁহাদিগকে অনুগৃহীত করিয়াছিলেন। দরবারে অনু্যান ৯০ জন ভারতীয় রাজা বশ্যতাজনিত রাজভক্তি দেখাইবার সুবিধা পাইয়াছিলেন ।
সমগ্ৰ ভারতসাম্রাজ্যের এক তৃতীয়াংশ স্থান করদনৃপতিবৃন্দের শাসনাধীন। এই অংশ ফ্রান্স দেশের তিনগুণ হইবে । জনসংখ্যা ৭ কোটী ১০ লক্ষের কম নহে। রাজ্যগুলির কোনটি বা ইতালীর মত বৃহদায়তন আর কোনটি বা ক্ষুদ্র সান মারিনোর সমান হইবে । এই রাজ্যগুলির আভ্যন্তরীন শাসনসংরক্ষণ সমস্তই রাজগণের নিজ হন্তে আছে। তবে বাহিরের সমস্ত বিষয়ে করদরাজ্যগুলি ভারতগবর্ণমেণ্টের মুখাপেক্ষী। ভারতগবৰ্ণমেণ্টের একজন প্রতিনিধি অথবা পলিটিক্যাল এজেণ্ট প্রত্যেক স্থানেই নিযুক্ত আছেন। ইহঁরা একদিকে বড়লাটের প্রতিনিধিস্বরূপ কাৰ্য্য করিয়া থাকেন এবং অপরদিকে রাজগণও ইহঁাদিগকে বিশ্বস্ত বন্ধু ও পরামর্শদাতা বলিয়াই মনে করেন। রাজ্যশাসন সম্বন্ধে অথবা কোন রাজার মৃত্যুর পরে তঁহার উত্তরাধিকারী নিয়োগে ভারতগবৰ্ণমেণ্ট এই করদরাজ্যগুলির কাৰ্য্যে হস্তক্ষেপ করিবেন না, বরং উত্তরাধিকারী না থাকিলে বংশের কাহাকেও সিংহাসনে অভিষিক্ত করিয়া রাজশ্ৰী অক্ষুন্ন রাখিবেন,-এ বিষয়ে গবৰ্ণমেণ্ট তাহাদিগকে প্ৰতিশ্রুতি দিয়াছেন। রিজেণ্টনিয়োগও যে সর্বদা উভয়পক্ষের সন্ধির অনুযায়ী তাহা নহে, কিন্তু প্ৰতি ক্ষুদ্র বিষয়ে ভারতেশ্বরের সঙ্গে করদরাজগণের এরূপ অনুরাগ ও ভক্তিশ্রদ্ধার সম্পর্ক জন্মিয়া গিয়াছে যে তঁাহারা সম্রাটের সিংহাসনের সহিত অচ্ছেন্ত সম্পর্কে সংযুক্ত হইয়া এই মহৎ সাম্রাজ্যের অঙ্গীয় হইয়া পড়িয়াছেন। রাজগণ ভারতশাসনসম্বন্ধে যথেষ্ট সাহায্য করিয়া থাকেন; একাধিক বড়লাট এই বিষয়ে অনেক আশ্বাসের কথা শুনাইয়া গিয়াছেন। ভারতবাসী চিরকালই সাক্ষাৎ সম্বন্ধে রাজাকর্তৃক শাসিত হইতে চাহে ; সুতরাং দেশীয় রাজগণকে তঁহারা খুব শ্রদ্ধাভক্তি করে । এদিকে রাজগণও সম্রাটের প্ৰতি একান্ত অনুরক্ত । পরস্পরের প্রতি এই শ্ৰীতিশ্রদ্ধা নিবন্ধন ভারতশাসনারূপ কঠিন কাৰ্য্য সুচারুরূপে নিম্পন্ন হুইয়া থাকে।
দেশীয় রাজ্যগুলি অনেক পরিবর্তনের মধ্য দিয়া বৰ্ত্তমান অবস্থায় পরিণত হুইয়াছে। ব্রিটিশশক্তির সাহায্য ব্যতীত ইহাদের অনেকের অস্তিত্ব থাকিত
করদ নৃপতিবর্গ ।

